
ধ্যান শ্লোক

সৌংদর্যলহরীকর্ত্রে সর্বমংগলদায়িনে ।

শংকরাচার্যবর্যায় যতিরাজায় তে নমঃ ॥



আনন্দ লহরী

শ্লোক ১ থেকে ৪১, আনন্দের তরঙ্গ



সৌন্দর্য লহরী আনন্দ লহরী · ১–৩

শ্লোক ১

শিবঃ শক্ত্যা যুক্তো যদি ভবতি শক্তঃ প্রভবিতুং

ন চেদেবং দেবো ন খলু  কু শলঃ স্পংদিতু মপি ।

অতস্ত্বামারাধ্যাং হরিহরবিরিংচাদিভিরপি

প্রণংতুং  স্তোতুং  বা কথমকৃ তপুণ্যঃ প্রভবতি ॥ ১ ॥

শ্লোক ২

তনীয়াংসং পাংসুং তব চরণপংকেরুহভবং

বিরিংচিঃ সংচিন্বন্ বিরচয়তি লোকানবিকলম্ ।

বহত্যেনং শৌরিঃ কথমপি সহস্রেণ শিরসাং

হরঃ সংক্ষু ভ্যৈনং ভজতি ভসিতোদ্ধূ লনবিধিম্ ॥ ২ ॥

শ্লোক ৩

অবিদ্যানামংত-স্তিমিরমিহিরদ্বীপনগরী

জডানাং চৈতন্য-স্তবকমকরংদস্রুতিঝরী ।

দরিদ্রাণাং চিংতামণিগুণনিকা জন্মজলধৌ

নিমগ্নানাং দংষ্ট্রা মুররিপু-বরাহস্য ভবতি ॥ ৩ ॥

সৌন্দর্য লহরী আনন্দ লহরী · ৪–৬

শ্লোক ৪

ত্বদন্যঃ পাণিভ্যাম্ অভয়বরদো দৈবতগণঃ

ত্বমেকা নৈবাসি প্রকটিতবরাভীত্যভিনয়া ।

ভয়াত্ত্রাতুং  দাতুং  ফলমপি চ বাংছাসমধিকং

শরণ্যে লোকানাং তব হি চরণাবেব নিপুণৌ ॥ ৪ ॥

শ্লোক ৫

হরিস্ত্বামারাধ্য প্রণতজনসৌভাগ্যজননীং

পুরা নারী ভূ ত্বা পুররিপুমপি ক্ষোভমনয়ৎ ।

স্মরোঽপি ত্বাং নত্বা রতিনয়নলেহ্যেন বপুষা

মুনীনামপ্যংতঃ প্রভবতি হি মোহায় মহতাম্ ॥ ৫ ॥

শ্লোক ৬

ধনুঃ পৌষ্পং মৌর্বী মধুকরময়ী পংচ বিশিখাঃ

বসংতঃ সামংতো মলয়মরুদায়োধনরথঃ ।

তথাপ্যেকঃ সর্বং হিমগিরিসুতে কামপি কৃ পাং

অপাংগাত্তে লব্ধ্বা  জগদিদ-মনংগো বিজয়তে ॥ ৬ ॥

সৌন্দর্য লহরী আনন্দ লহরী · ৭–৯

শ্লোক ৭

ক্বণত্ কাংচীদামা করিকলভকুং ভস্তননতা

পরিক্ষীণা মধ্যে পরিণতশরচ্চংদ্রবদনা ।

ধনুর্বাণান্ পাশং সৃ ণিমপি দধানা করতলৈঃ

পুরস্তাদাস্তাং নঃ পুরমথিতু রাহোপুরুষিকা ॥ ৭ ॥

শ্লোক ৮

সুধাসিংধোর্মধ্যে সুরবিটপিবাটীপরিবৃতে

মণিদ্বীপে নীপোপবনবতি চিংতামণিগৃহে ।

শিবাকারে মংচে পরমশিবপর্যংকনিলয়াং

ভজংতি ত্বাং ধন্যাঃ কতিচন চিদানংদলহরীম্ ॥ ৮ ॥

শ্লোক ৯

মহীং মূলাধারে কমপি মণিপূরে হুতবহং

স্থিতং স্বাধিষ্ঠানে হৃদি মরুতমাকাশমুপরি ।

মনোঽপি ভ্রূমধ্যে সকলমপি ভিত্ত্বা কু লপথং

সহস্রারে পদ্মে সহ রহসি পত্যা বিহরসে ॥ ৯ ॥

সৌন্দর্য লহরী আনন্দ লহরী · ১০–১২

শ্লোক ১০

সুধাধারাসারৈঃ চরণ-যুগলাংতর্বিগলিতৈঃ

প্রপংচং সিংচংতী পুনরপি রসাম্নায়মহসঃ ।

অবাপ্য স্বাং ভূ মিং ভু জগনিভমধ্যু ষ্টবলয়ং

স্বমাত্মানং কৃ ত্বা স্বপিষি কু লকুং ডে কু হরিণি ॥ ১০ ॥

শ্লোক ১১

চতু র্ভিঃ শ্রীকংঠৈঃ শিবয়ুবতিভিঃ পংচভিরপি

প্রভিন্নাভিঃ শংভোঃ নবভিরপি মূলপ্রকৃ তিভিঃ ।

চতু শ্চত্বারিংশৎ বসুদলকলাশ্রত্রিবলয়-

ত্রিরেখাভিঃ সার্ধং তব শরণকোণাঃ পরিণতাঃ ॥ ১১ ॥

শ্লোক ১২

ত্বদীয়ং সৌংদর্যং তু হিনগিরিকন্যে তু লয়িতুং

কবীংদ্রাঃ কল্পংতে কথমপি বিরিংচিপ্রভৃ তয়ঃ ।

যদালোকৌত্ সুক্যাৎ অমরললনা যাংতি মনসা

তপোভির্দু ষ্প্রাপাম্ অপি গিরিশসায়ুজ্যপদবীম্ ॥ ১২ ॥

সৌন্দর্য লহরী আনন্দ লহরী · ১৩–১৫

শ্লোক ১৩

নরং বর্ষীয়াংসং নয়নবিরসং নর্মসু  জডং

তবাপাংগালোকে পতিতমনুধাবংতি শতশঃ ।

গলদ্বেণীবংধাঃ কু চকলশবিস্রস্তসিচয়াঃ

হঠাত্ত্রুট্যত্ কাংচ্যো বিগলিতদুকূ লা যুবতয়ঃ ॥ ১৩ ॥

শ্লোক ১৪

ক্ষিতৌ ষট্ পংচাশদ্ দ্বিসমধিকপংচাশদুদকে

হুতাশে দ্বাষষ্টিঃ চতু রধিকপংচাশদনিলে ।

দিবি দ্বিঃষট্ ত্রিংশৎ মনসি চ চতুঃ ষষ্টিরিতি যে

ময়ূখাস্তেষামপ্যু পরি তব পাদাংবুজয়ুগম্ ॥ ১৪ ॥

শ্লোক ১৫

শরজ্জ্যোত্ স্নাশুদ্ধাং শশিয়ুতজটাজূটমকু টাং

বরত্রাসত্রাণ-স্ফটিকঘটিকাপুস্তককরাম্ ।

সকৃ ন্ন ত্বা নত্বা কথমিব সতাং সন্নিদধতে

মধুক্ষীরদ্রাক্ষা-মধু রিমধুরীণাঃ ফণিতয়ঃ ॥ ১৫ ॥

সৌন্দর্য লহরী আনন্দ লহরী · ১৬–১৮

শ্লোক ১৬

কবীংদ্রাণাং চেতঃ-কমলবনবালাতপরুচিং

ভজংতে যে সংতঃ কতিচিদরুণামেব ভবতীম্ ।

বিরিংচিপ্রেয়স্যাঃ তরুণতরশৃংগারলহরী-

গভীরাভির্বাগ্ভিঃ বিদধতি সতাং রংজনমমী ॥ ১৬ ॥

শ্লোক ১৭

সবিত্রীভির্বাচাং শশিমণিশিলাভংগরুচিভিঃ

বশিন্যাদ্যাভিস্ত্বাং সহ জননি সংচিংতয়তি যঃ ।

স কর্তা  কাব্যানাং ভবতি মহতাং ভংগিরুচিভিঃ

বচোভির্বাগ্দেবী-বদনকমলামোদমধুরৈঃ ॥ ১৭ ॥

শ্লোক ১৮

তনুচ্ছায়াভিস্তে তরুণতরণিশ্রীসরণিভিঃ

দিবং সর্বামুর্বীম্ অরুণিমনি মগ্নাং স্মরতি যঃ ।

ভবংত্যস্য ত্রস্য-দ্বনহরিণশালীননয়নাঃ

সহোর্বশ্যা বশ্যাঃ কতি কতি ন গীর্বাণগণিকাঃ ॥ ১৮ ॥

সৌন্দর্য লহরী আনন্দ লহরী · ১৯–২১

শ্লোক ১৯

মুখং বিংদুং কৃ ত্বা কু চয়ুগমধস্তস্য তদধো

হরার্ধং ধ্যায়েদ্যো হরমহিষি তে মন্মথকলাম্ ।

স সদ্যঃ সংক্ষোভং নয়তি বনিতা ইত্যতিলঘু

ত্রিলোকীমপ্যাশু ভ্রময়তি রবীংদুস্তনয়ুগাম্ ॥ ১৯ ॥

শ্লোক ২০

কিরংতীমংগেভ্যঃ কিরণনিকু রুংবামৃতরসং

হৃদি ত্বামাধত্তে হিমকরশিলামূ র্তিমিব যঃ ।

স সর্পাণাং দর্পং শময়তি শকুং তাধিপ ইব

জ্বরপ্লুষ্টান্ দৃষ্ট্যা সুখয়তি সুধাধারসিরয়া ॥ ২০ ॥

শ্লোক ২১

তটিল্লেখাতন্বীং তপনশশিবৈশ্বানরময়ীং

নিষণ্ণাং ষণ্ণাম্ অপ্যু পরি কমলানাং তব কলাম্ ।

মহাপদ্মাটব্যাং মৃ দিতমলমায়েন মনসা

মহাংতঃ পশ্যংতো দধতি পরমাহ্লাদলহরীম্ ॥ ২১ ॥

শ্লোক ২২

ভবানি ত্বং দাসে ময়ি বিতর দৃষ্টিং সকরুণা-

মিতি স্তোতুং  বাংছন্ কথয়তি ভবানি ত্বমিতি যঃ ।

তদৈব ত্বং তস্মৈ দিশসি নিজসায়ুজ্যপদবীং

মুকুং দব্রহ্মেংদ্র-স্ফু টমকু টনীরাজিতপদাম্ ॥ ২২ ॥

শ্লোক ২৩

ত্বয়া হৃত্বা বামং বপুরপরিতৃ প্তেন মনসা

শরীরার্ধং শংভোঃ অপরমপি শংকে হৃতমভূ ৎ ।

যদেতত্ত্বদ্রূপং সকলমরুণাভং ত্রিনয়নং

কু চাভ্যামানম্রং কু টিলশশিচূ ডালমকু টম্ ॥ ২৩ ॥

শ্লোক ২৪

জগত্ সূতে ধাতা হরিরবতি রুদ্রঃ ক্ষপয়তে

তিরস্কু র্বন্নেতৎ স্বমপি বপুরীশস্তিরয়তি ।

সদাপূর্বঃ সর্বং তদিদমনুগৃহ্ণাতি চ শিব-

স্তবাজ্ঞামালংব্য ক্ষণচলিতয়োর্ভ্রূ লতিকয়োঃ ॥ ২৪ ॥

শ্লোক ২৫

ত্রয়াণাং দেবানাং ত্রিগুণজনিতানাং তব শিবে

ভবেৎ পূজা পূজা তব চরণয়োর্যা বিরচিতা ।

তথা হি ত্বত্ পাদোদ্-বহনমণিপীঠস্য নিকটে

স্থিতা হ্যেতে শশ্বন্ মুকু লিতকরোত্তংসমকু টাঃ ॥ ২৫ ॥

শ্লোক ২৬

বিরিংচিঃ পংচত্বং ব্রজতি হরিরাপ্নোতি বিরতিং

বিনাশং কীনাশো ভজতি ধনদো যাতি নিধনম্ ।

বিতংদ্রী মাহেংদ্রী বিততিরপি সম্মীলিতদৃশা

মহাসংহারেঽস্মিন্ বিহরতি সতি ত্বত্ পতিরসৌ ॥ ২৬ ॥

শ্লোক ২৭

জপো জল্পঃ শিল্পং সকলমপি মুদ্রাবিরচনা

গতিঃ প্রাদক্ষিণ্য-ক্রমণমশনাদ্যাহুতিবিধিঃ ।

প্রণামস্সংবেশঃ সুখমখিলমাত্মার্পণদৃশা

সপর্যাপর্যায়ঃ তব ভবতু  যন্মে বিলসিতম্ ॥ ২৭ ॥

শ্লোক ২৮

সুধামপ্যাস্বাদ্য প্রতিভয়জরামৃত্যু হরিণীং

বিপদ্যংতে বিশ্বে বিধিশতমখাদ্যা দিবিষদঃ ।

করালং যত্ ক্ষ্বেলং কবলিতবতঃ কালকলনা

ন শংভোস্তন্মূলং তব জননি তাটংকমহিমা ॥ ২৮ ॥

শ্লোক ২৯

কিরীটং বৈরিংচং পরিহর পুরঃ কৈটভভিদঃ

কঠোরে কোটীরে স্খলসি জহি জংভারিমুকু টম্ ।

প্রণম্রেষ্বেতেষু প্রসভমুপয়াতস্য ভবনং

ভবস্যাভ্যু ত্থানে তব পরিজনোক্তির্বিজয়তে ॥ ২৯ ॥

শ্লোক ৩০

স্বদেহোদ্ভূ তাভিঃ ঘৃ ণিভিরণিমাদ্যাভিরভিতো

নিষেব্যে নিত্যে ত্বাম্ অহমিতি সদা ভাবয়তি যঃ ।

কিমাশ্চর্যং তস্য ত্রিনয়নসমৃ দ্ধিং তৃ ণয়তো

মহাসংবর্তা গ্নির্বিরচয়তি নীরাজনবিধিম্ ॥ ৩০ ॥

শ্লোক ৩১

চতু ষ্ষষ্ট্যা তংত্রৈঃ সকলমভিসংধায় ভু বনং

স্থিতস্তত্তত্ সিদ্ধি-প্রসবপরতংত্রৈঃ পশুপতিঃ ।

পুনস্ত্বন্নির্বংধা-দখিলপুরুষার্থৈকঘটনা-

স্বতংত্রং তে তংত্রং ক্ষিতিতলমবাতীতরদিদম্ ॥ ৩১ ॥

শ্লোক ৩২

শিবঃ শক্তিঃ কামঃ ক্ষিতিরথ রবিঃ শীতকিরণঃ

স্মরো হংসঃ শক্রঃ তদনু  চ পরামারহরয়ঃ ।

অমী হৃল্লেখাভিঃ তিসৃ ভিরবসানেষু  ঘটিতা

ভজংতে বর্ণাস্তে তব জননি নামাবয়বতাম্ ॥ ৩২ ॥

শ্লোক ৩৩

স্মরং যোনিং লক্ষ্মীং ত্রিতয়মিদমাদৌ তব মনো-

র্নিধায়ৈকে নিত্যে নিরবধিমহাভোগরসিকাঃ ।

ভজংতি ত্বাং চিংতা-মণিগুণনিবদ্ধাক্ষবলয়াঃ

শিবাগ্নৌ জুহ্বংতঃ সুরভিঘৃতধারাহুতিশতৈঃ ॥ ৩৩ ॥

শ্লোক ৩৪

শরীরং ত্বং শংভোঃ শশিমিহিরবক্ষোরুহয়ুগং

তবাত্মানং মন্যে ভগবতি নবাত্মানমনঘম্ ।

অতশ্শেষশ্শেষী-ত্যয়মুভয়সাধারণতয়া

স্থিতঃ সংবংধো বাং সমরসপরানংদপরয়োঃ ॥ ৩৪ ॥

শ্লোক ৩৫

মনস্ত্বং ব্যোম ত্বং মরুদসি মরুত্ সারথিরসি

ত্বমাপস্ত্বং ভূ মিঃ ত্বয়ি পরিণতায়াং ন হি পরম্ ।

ত্বমেব স্বাত্মানং পরিণময়িতুং  বিশ্ববপুষা

চিদানংদাকারং শিবয়ুবতি ভাবেন বিভৃ ষে ॥ ৩৫ ॥

শ্লোক ৩৬

তবাজ্ঞাচক্রস্থং তপনশশিকোটি-দ্যু তিধরং

পরং শংভুং  বংদে পরিমিলিতপার্শ্বং পরচিতা ।

যমারাধ্যন্ ভক্ত্যা রবিশশিশুচীনামবিষয়ে

নিরালোকেঽলোকে নিবসতি হি ভালোকভু বনে ॥ ৩৬ ॥

শ্লোক ৩৭

বিশুদ্ধৌ তে শুদ্ধ-স্ফটিকবিশদং ব্যোমজনকং

শিবং সেবে দেবীম্ অপি শিবসমানব্যবসিতাম্ ।

যয়োঃ কাংত্যা যাংত্যাঃ শশিকিরণসারূপ্যসরণে-

র্বিধূতাংতর্ধ্বাংতা বিলসতি চকোরীব জগতী ॥ ৩৭ ॥

শ্লোক ৩৮

সমুন্মীলৎ সংবিৎ-কমলমকরংদৈক-রসিকং

ভজে হংসদ্বংদ্বং কিমপি মহতাং মানসচরম্ ।

যদালাপাদষ্টা-দশগুণিতবিদ্যাপরিণতি-

র্যদাদত্তে দোষাৎ গুণমখিলমদ্ভ্যঃ পয় ইব ॥ ৩৮ ॥

শ্লোক ৩৯

তব স্বাধিষ্ঠানে হুতবহমধিষ্ঠায় নিরতং

তমীডে সংবর্তং  জননি মহতীং তাং চ সময়াম্ ।

যদালোকে লোকান্ দহতি মহতি ক্রোধকলিতে

দয়ার্দ্রা  যা দৃষ্টিঃ শিশিরমুপচারং রচয়তি ॥ ৩৯ ॥

শ্লোক ৪০

তটিত্ত্বংতং শক্ত্যা তিমিরপরিপংথিস্ফু রণয়া

স্ফু রন্নানারত্না-ভরণপরিণদ্ধেংদ্রধনুষম্ ।

তব শ্যামং মেঘং কমপি মণিপূরৈকশরণং

নিষেবে বর্ষংতং হরমিহিরতপ্তং ত্রিভু বনম্ ॥ ৪০ ॥

শ্লোক ৪১

তবাধারে মূলে সহ সময়য়া লাস্যপরয়া

নবাত্মানং মন্যে নবরসমহাতাংডবনটম্ ।

উভাভ্যামেতাভ্যাম্ উদয়বিধিমু দ্দিশ্য দয়য়া

সনাথাভ্যাং জজ্ঞে জনকজননীমজ্জগদিদম্ ॥ ৪১ ॥

সৌন্দর্য লহরী সৌন্দর্য লহরী · ৪২–৪৪

শ্লোক ৪২

গতৈর্মাণিক্যত্বং গগনমণিভিঃ সাংদ্রঘটিতং

কিরীটং তে হৈমং হিমগিরিসুতে কীর্ত য়তি যঃ ।

স নীডেয়চ্ছায়া-চ্ছু রণশবলং চংদ্রশকলং

ধনুঃ শৌনাসীরং কিমিতি ন নিবধ্নাতি ধিষণাম্ ॥ ৪২ ॥

শ্লোক ৪৩

ধুনোতু  ধ্বাংতং নঃ তু লিতদলিতেংদীবরবনং

ঘনস্নিগ্ধশ্লক্ষ্ণং চিকু রনিকু রুংবং তব শিবে ।

যদীয়ং সৌরভ্যং সহজমুপলব্ধুং  সুমনসো

বসংত্যস্মিন্ মন্যে বলমথনবাটীবিটপিনাম্ ॥ ৪৩ ॥

শ্লোক ৪৪

তনোতু  ক্ষেমং নঃ তব বদনসৌংদর্যলহরী-

পরীবাহস্রোতঃ-সরণিরিব সীমংতসরণিঃ ।

বহংতী সিংদূরং প্রবলকবরীভারতিমির-

দ্বিষাং বৃংদৈর্বংদী-কৃ তমিব নবীনার্ক কিরণম্ ॥ ৪৪ ॥

শ্লোক ৪৫

অরালৈঃ স্বাভাব্যা-দলিকলভসশ্রীভিরলকৈঃ

পরীতং তে বক্ত্রং পরিহসতি পংকেরুহরুচিম্ ।

দরস্মেরে যস্মিন্ দশনরুচিকিংজল্করুচিরে

সুগংধৌ মাদ্যংতি স্মরদহনচক্ষু র্মধু লিহঃ ॥ ৪৫ ॥

শ্লোক ৪৬

ললাটং লাবণ্য-দ্যু তিবিমলমাভাতি তব য-

দ্দ্বিতীয়ং তন্মন্যে মকু টঘটিতং চংদ্রশকলম্ ।

বিপর্যাসন্যাসাৎ উভয়মপি সংভূ য় চ মিথঃ

সুধালেপস্যূ তিঃ পরিণমতি রাকাহিমকরঃ ॥ ৪৬ ॥

শ্লোক ৪৭

ভ্রুবৌ ভু গ্নে কিংচিৎ ভু বনভয়ভংগব্যসনিনি

ত্বদীয়ে নেত্রাভ্যাং মধুকররুচিভ্যাং ধৃতগুণম্ ।

ধনুর্মন্যে সব্যে-তরকরগৃহীতং রতিপতেঃ

প্রকোষ্ঠে মুষ্টৌ চ স্থগয়তি নিগূঢাংতরমুমে ॥ ৪৭ ॥

সৌন্দর্য লহরী সৌন্দর্য লহরী · ৪৮–৫০

শ্লোক ৪৮

অহঃ সূতে সব্যং তব নয়নমর্কা ত্মকতয়া

ত্রিয়ামাং বামং তে সৃজতি রজনীনায়কতয়া ।

তৃ তীয়া তে দৃষ্টিঃ দরদলিতহেমাংবুজরুচিঃ

সমাধত্তে সংধ্যাং দিবসনিশয়োরংতরচরীম্ ॥ ৪৮ ॥

শ্লোক ৪৯

বিশালা কল্যাণী স্ফু টরুচিরয়োধ্যা কু বলয়ৈঃ

কৃ পাধারাধারা কিমপি মধুরাভোগবতিকা ।

অবংতী দৃষ্টিস্তে বহুনগরবিস্তারবিজয়া

ধ্রুবং তত্তন্নাম-ব্যবহরণয়োগ্যা বিজয়তে ॥ ৪৯ ॥

শ্লোক ৫০

কবীনাং সংদর্ভ -স্তবকমকরংদৈকরসিকং

কটাক্ষব্যাক্ষেপ-ভ্রমরকলভৌ কর্ণয়ুগলম্ ।

অমুংচংতৌ দৃষ্ট্বা তব নবরসাস্বাদতরলৌ

অসূয়াসংসর্গাৎ অলিকনয়নং কিংচিদরুণম্ ॥ ৫০ ॥

সৌন্দর্য লহরী সৌন্দর্য লহরী · ৫১–৫৩

শ্লোক ৫১

শিবে শৃংগারার্দ্রা  তদিতরজনে কু ত্ সনপরা

সরোষা গংগায়াং গিরিশচরিতে বিস্ময়বতী ।

হরাহিভ্যো ভীতা সরসিরুহসৌভাগ্যজয়িনী

সখীষু  স্মেরা তে ময়ি জননি দৃষ্টিঃ সকরুণা ॥ ৫১ ॥

শ্লোক ৫২

গতে কর্ণাভ্যর্ণং গরুত ইব পক্ষ্মাণি দধতী

পুরাং ভেত্তু শ্চিত্ত-প্রশমরসবিদ্রাবণফলে ।

ইমে নেত্রে গোত্রা-ধরপতিকু লোত্তংসকলিকে

তবাকর্ণাকৃ ষ্ট-স্মরশরবিলাসং কলয়তঃ ॥ ৫২ ॥

শ্লোক ৫৩

বিভক্তত্রৈবর্ণ্যং ব্যতিকরিতলীলাংজনতয়া

বিভাতি ত্বন্নেত্র-ত্রিতয়মিদমীশানদয়িতে ।

পুনঃ স্রষ্টুং  দেবান্ দ্রুহিণহরিরুদ্রানুপরতান্

রজঃ সত্ত্বং বিভ্রৎ তম ইতি গুণানাং ত্রয়মিব ॥ ৫৩ ॥

সৌন্দর্য লহরী সৌন্দর্য লহরী · ৫৪–৫৬

শ্লোক ৫৪

পবিত্রীকর্তুং  নঃ পশুপতিপরাধীনহৃদয়ে

দয়ামিত্রৈর্নেত্রৈ-ররুণধবলশ্যামরুচিভিঃ ।

নদঃ শোণো গংগা তপনতনয়েতি ধ্রুবমমুং

ত্রয়াণাং তীর্থানাম্ উপনয়সি সংভেদমনঘম্ ॥ ৫৪ ॥

শ্লোক ৫৫

নিমেষোন্মেষাভ্যাং প্রলয়মুদয়ং যাতি জগতী

তবেত্যাহুঃ সংতো ধরণিধররাজন্যতনয়ে ।

ত্বদুন্মেষাজ্জাতং জগদিদমশেষং প্রলয়তঃ

পরিত্রাতুং  শংকে পরিহৃতনিমেষাস্তব দৃশঃ ॥ ৫৫ ॥

শ্লোক ৫৬

তবাপর্ণে কর্ণে-জপনয়নপৈশুন্যচকিতা

নিলীয়ংতে তোয়ে নিয়তমনিমেষাঃ শফরিকাঃ ।

ইয়ং চ শ্রীর্বদ্ধ-চ্ছদপুটকবাটং কু বলয়ং

জহাতি প্রত্যূ ষে নিশি চ বিঘটয়্য প্রবিশতি ॥ ৫৬ ॥

সৌন্দর্য লহরী সৌন্দর্য লহরী · ৫৭–৫৯

শ্লোক ৫৭

দৃশা দ্রাঘীয়স্যা দরদলিতনীলোত্ পলরুচা

দবীয়াংসং দীনং স্নপয় কৃ পয়া মামপি শিবে ।

অনেনায়ং ধন্যো ভবতি ন চ তে হানিরিয়তা

বনে বা হর্ম্যে বা সমকরনিপাতো হিমকরঃ ॥ ৫৭ ॥

শ্লোক ৫৮

অরালং তে পালী-যুগলমগরাজন্যতনয়ে

ন কেষামাধত্তে কু সুমশরকোদংডকু তু কম্ ।

তিরশ্চীনো যত্র শ্রবণপথমুল্লংঘ্য বিলস-

ন্নপাংগব্যাসংগো দিশতি শরসংধানধিষণাম্ ॥ ৫৮ ॥

শ্লোক ৫৯

স্ফু রদ্গংডাভোগ-প্রতিফলিততাটংকয়ুগলং

চতু শ্চক্রং মন্যে তব মুখমিদং মন্মথরথম্ ।

যমারুহ্য দ্রুহ্য-ত্যবনিরথমর্কেং দুচরণং

মহাবীরো মারঃ প্রমথপতয়ে সজ্জিতবতে ॥ ৫৯ ॥

সৌন্দর্য লহরী সৌন্দর্য লহরী · ৬০–৬২

শ্লোক ৬০

সরস্বত্যাঃ সূক্তী-রমৃতলহরীকৌশলহরীঃ

পিবংত্যাঃ শর্বাণি শ্রবণচু লুকাভ্যামবিরলম্ ।

চমত্ কারশ্লাঘা-চলিতশিরসঃ কুং ডলগণো

ঝণত্ কারৈস্তারৈঃ প্রতিবচনমাচষ্ট ইব তে ॥ ৬০ ॥

শ্লোক ৬১

অসৌ নাসাবংশঃ তু হিনগিরিবংশধ্বজপটি

ত্বদীয়ো নেদীয়ঃ ফলতু  ফলমস্মাকমু চিতম্ ।

বহত্যংতর্মু ক্তাঃ শিশিরকরনিশ্বাসগলিতং

সমৃদ্ধ্যা যত্তাসাং বহিরপি চ মুক্তামণিধরঃ ॥ ৬১ ॥

শ্লোক ৬২

প্রকৃ ত্যা রক্তায়াঃ তব সুদতি দংতচ্ছদরুচেঃ

প্রবক্ষ্যে সাদৃশ্যং জনয়তু  ফলং বিদ্রুমলতা ।

ন বিংবং তদ্বিংব-প্রতিফলনরাগাদরুণিতং

তু লামধ্যারোঢুং  কথমিব বিলজ্জেত কলয়া ॥ ৬২ ॥

সৌন্দর্য লহরী সৌন্দর্য লহরী · ৬৩–৬৫

শ্লোক ৬৩

স্মিতজ্যোত্ স্নাজালং তব বদনচংদ্রস্য পিবতাং

চকোরাণামাসীৎ অতিরসতয়া চংচু জডিমা ।

অতস্তে শীতাংশো-রমৃতলহরীমাম্লরুচয়ঃ

পিবংতি স্বচ্ছংদং নিশি নিশি ভৃ শং কাংজিকধিয়া ॥ ৬৩ ॥

শ্লোক ৬৪

অবিশ্রাংতং পত্যু -র্গু ণগণকথাম্রেডনজপা

জপাপুষ্পচ্ছায়া তব জননি জিহ্বা জয়তি সা ।

যদগ্রাসীনায়াঃ স্ফটিকদৃষদচ্ছচ্ছবিময়ী

সরস্বত্যা মূ র্তিঃ পরিণমতি মাণিক্যবপুষা ॥ ৬৪ ॥

শ্লোক ৬৫

রণে জিত্বা দৈত্যান্ অপহৃতশিরস্ত্রৈঃ কবচিভির্-

নিবৃত্তৈশ্চংডাংশ-ত্রিপুরহরনির্মাল্যবিমুখৈঃ ।

বিশাখেংদ্রোপেংদ্রৈঃ শশিবিশদকর্পূ রশকলা

বিলীয়ংতে মাতঃ তব বদনতাংবূলকবলাঃ ॥ ৬৫ ॥

সৌন্দর্য লহরী সৌন্দর্য লহরী · ৬৬–৬৮

শ্লোক ৬৬

বিপংচ্যা গায়ংতী বিবিধমপদানং পশুপতেঃ

ত্বয়ারব্ধে বক্তুং  চলিতশিরসা সাধুবচনে ।

তদীয়ৈর্মাধুর্যৈ-রপলপিততংত্রীকলরবাং

নিজাং বীণাং বাণী নিচু লয়তি চোলেন নিভৃ তম্ ॥ ৬৬ ॥

শ্লোক ৬৭

করাগ্রেণ স্পৃষ্টং তু হিনগিরিণা বত্ সলতয়া

গিরীশেনোদস্তং মুহুরধরপানাকু লতয়া ।

করগ্রাহ্যং শংভোঃ মুখমুকু রবৃংতং গিরিসুতে

কথংকারং ব্রূম-স্তব চিবুকমৌপম্যরহিতম্ ॥ ৬৭ ॥

শ্লোক ৬৮

ভু জাশ্লেষান্ নিত্যং পুরদময়িতুঃ  কংটকবতী

তব গ্রীবা ধত্তে মুখকমলনালশ্রিয়মিয়ম্ ।

স্বতঃ শ্বেতা কালা-গরুবহুলজংবালমলিনা

মৃণালীলালিত্যং বহতি যদধো হারলতিকা ॥ ৬৮ ॥

সৌন্দর্য লহরী সৌন্দর্য লহরী · ৬৯–৭১

শ্লোক ৬৯

গলে রেখাস্তিস্রো গতিগমকগীতৈকনিপুণে

বিবাহব্যানদ্ধ-প্রগুণগুণসংখ্যাপ্রতিভু বঃ ।

বিরাজংতে নানা-বিধমধুররাগাকরভু বাং

ত্রয়াণাং গ্রামাণাং স্থিতিনিয়মসীমান ইব তে ॥ ৬৯ ॥

শ্লোক ৭০

মৃণালীমৃদ্বীনাং তব ভু জলতানাং চতসৃণাং

চতু র্ভিঃ সৌংদর্যং সরসিজভবঃ স্তৌতি বদনৈঃ ।

নখেভ্যঃ সংত্রস্যন্ প্রথমমথনাদংধকরিপো-

শ্চতু র্ণাং শীর্ষাণাং সমমভয়হস্তার্পণধিয়া ॥ ৭০ ॥

শ্লোক ৭১

নখানামুদ্যোতৈ-র্নবনলিনরাগং বিহসতাং

করাণাং তে কাংতিং কথয় কথয়ামঃ কথমুমে ।

কয়াচিদ্বা সাম্যং ভজতু  কলয়া হংত কমলং

যদি ক্রীডল্লক্ষ্মী-চরণতললাক্ষারসচণম্ ॥ ৭১ ॥

সৌন্দর্য লহরী সৌন্দর্য লহরী · ৭২–৭৪

শ্লোক ৭২

সমং দেবি স্কংদ-দ্বিপবদনপীতং স্তনয়ুগং

তবেদং নঃ খেদং হরতু  সততং প্রস্নুতমুখম্ ।

যদালোক্যাশংকা-কু লিতহৃদয়ো হাসজনকঃ

স্বকুং ভৌ হেরংবঃ পরিমৃশতি হস্তেন ঝটিতি ॥ ৭২ ॥

শ্লোক ৭৩

অমূ তে বক্ষোজা-বমৃতরসমাণিক্যকু তু পৌ

ন সংদেহস্পংদো নগপতিপতাকে মনসি নঃ ।

পিবংতৌ তৌ যস্মাৎ অবিদিতবধূসংগরসিকৌ

কু মারাবদ্যাপি দ্বিরদবদনক্রৌংচদলনৌ ॥ ৭৩ ॥

শ্লোক ৭৪

বহত্যংব স্তংবে-রমদনুজকুং ভপ্রকৃ তিভিঃ

সমারব্ধাং মুক্তা-মণিভিরমলাং হারলতিকাম্ ।

কু চাভোগো বিংবা-ধররুচিভিরংতঃ শবলিতাং

প্রতাপব্যামিশ্রাং পুরদময়িতুঃ  কীর্তিমিব তে ॥ ৭৪ ॥

সৌন্দর্য লহরী সৌন্দর্য লহরী · ৭৫–৭৭

শ্লোক ৭৫

তব স্তন্যং মন্যে ধরণিধরকন্যে হৃদয়তঃ

পয়ঃপারাবারঃ পরিবহতি সারস্বতমিব ।

দয়াবত্যা দত্তং দ্রবিডশিশুরাস্বাদ্য তব যৎ

কবীনাং প্রৌঢানাম্ অজনি কমনীয়ঃ কবয়িতা ॥ ৭৫ ॥

শ্লোক ৭৬

হরক্রোধজ্বালা-বলিভিরবলীঢেন বপুষা

গভীরে তে নাভী-সরসি কৃ তসংগো মনসিজঃ ।

সমুত্তস্থৌ তস্মাৎ অচলতনয়ে ধূমলতিকা

জনস্তাং জানীতে তব জননি রোমাবলিরিতি ॥ ৭৬ ॥

শ্লোক ৭৭

যদেতৎ কালিংদী-তনুতরতরংগাকৃ তি শিবে

কৃ শে মধ্যে কিংচিৎ জননি তব যদ্ভাতি সু ধিয়াম্ ।

বিমর্দা দন্যোঽন্যং কু চকলশয়োরংতরগতং

তনূভূ তং ব্যোম প্রবিশদিব নাভিং কু হরিণীম্ ॥ ৭৭ ॥

সৌন্দর্য লহরী সৌন্দর্য লহরী · ৭৮–৮০

শ্লোক ৭৮

স্থিরো গংগাবর্তঃ  স্তনমুকু লরোমাবলিলতা-

কলাবালং কুং ডং কু সুমশরতেজোহুতভু জঃ ।

রতের্লীলাগারং কিমপি তব নাভির্গিরিসুতে

বিলদ্বারং সিদ্ধে-র্গিরিশনয়নানাং বিজয়তে ॥ ৭৮ ॥

শ্লোক ৭৯

নিসর্গক্ষীণস্য স্তনতটভরেণ ক্লমজুষো

নমন্মূর্তে র্নারী-তিলক শনকৈস্ত্রুট্যত ইব ।

চিরং তে মধ্যস্য ত্রুটিততটিনীতীরতরুণা

সমাবস্থাস্থেম্নো ভবতু  কু শলং শৈলতনয়ে ॥ ৭৯ ॥

শ্লোক ৮০

কু চৌ সদ্যঃস্বিদ্য-ত্তটঘটিতকূ র্পাসভিদুরৌ

কষংতৌ দোর্মূ লে কনককলশাভৌ কলয়তা ।

তব ত্রাতুং  ভংগা-দলমিতি বলগ্নং তনুভু বা

ত্রিধা নদ্ধং দেবি ত্রিবলি লবলীবল্লিভিরিব ॥ ৮০ ॥

সৌন্দর্য লহরী সৌন্দর্য লহরী · ৮১–৮৩

শ্লোক ৮১

গুরুত্বং বিস্তারং ক্ষিতিধরপতিঃ পার্বতি নিজা-

ন্নিতংবাদাচ্ছিদ্য ত্বয়ি হরণরূপেণ নিদধে ।

অতস্তে বিস্তীর্ণো গুরুরয়মশেষাং বসুমতীং

নিতংবপ্রাগ্ভারঃ স্থগয়তি লঘুত্বং নয়তি চ ॥ ৮১ ॥

শ্লোক ৮২

করীংদ্রাণাং শুংডান্ কনককদলীকাংডপটলী-

মুভাভ্যামূরুভ্যাম্ উভয়মপি নির্জিত্য ভবতী ।

সুবৃত্তাভ্যাং পত্যুঃ  প্রণতিকঠিনাভ্যাং গিরিসুতে

বিধিজ্ঞে জানুভ্যাং বিবুধকরিকুং ভদ্বয়মসি ॥ ৮২ ॥

শ্লোক ৮৩

পরাজেতুং  রুদ্রং দ্বিগুণশরগর্ভৌ  গিরিসুতে

নিষংগৌ জংঘে তে বিষমবিশিখো বাঢমকৃ ত ।

যদগ্রে দৃশ্যংতে দশশরফলাঃ পাদয়ুগলী-

নখাগ্রচ্ছদ্মানঃ সুরমকু টশাণৈকনিশিতাঃ ॥ ৮৩ ॥

সৌন্দর্য লহরী সৌন্দর্য লহরী · ৮৪–৮৬

শ্লোক ৮৪

শ্রুতীনাং মূর্ধানো দধতি তব যৌ শেখরতয়া

মমাপ্যেতৌ মাতঃ শিরসি দয়য়া ধেহি চরণৌ ।

যয়োঃ পাদ্যং পাথঃ পশুপতিজটাজূটতটিনী

যয়োর্লাক্ষালক্ষ্মী-ররুণহরিচূ ডামণিরুচিঃ ॥ ৮৪ ॥

শ্লোক ৮৫

নমোবাকং ব্রূমো নয়ন-রমণীয়ায় পদয়ো-

স্তবাস্মৈ দ্বংদ্বায় স্ফু টরুচিরসালক্তকবতে ।

অসূয়ত্যত্যংতং যদভিহননায় স্পৃহয়তে

পশূনামীশানঃ প্রমদবনকংকেলিতরবে ॥ ৮৫ ॥

শ্লোক ৮৬

মৃষা কৃ ত্বা গোত্র-স্খলনমথ বৈলক্ষ্যনমিতং

ললাটে ভর্তা রং চরণকমলে তাডয়তি তে ।

চিরাদংতঃশল্যং দহনকৃ তমুন্মূ লিতবতা

তু লাকোটিক্বাণৈঃ কিলিকিলিতমীশানরিপুণা ॥ ৮৬ ॥

সৌন্দর্য লহরী সৌন্দর্য লহরী · ৮৭–৮৯

শ্লোক ৮৭

হিমানীহংতব্যং হিমগিরিনিবাসৈকচতু রৌ

নিশায়াং নিদ্রাণং নিশি চরমভাগে চ বিশদৌ ।

বরং লক্ষ্মীপাত্রং শ্রিয়মতিসৃজংতৌ সময়িনাং

সরোজং ত্বত্ পাদৌ জননি জয়তশ্চিত্রমিহ কিম্ ॥ ৮৭ ॥

শ্লোক ৮৮

পদং তে কীর্তীনাং প্রপদমপদং দেবি বিপদাং

কথং নীতং সদ্ভিঃ কঠিনকমঠীকর্পরতু লাম্ ।

কথং বা বাহুভ্যাম্ উপয়মনকালে পুরভিদা

যদাদায় ন্যস্তং দৃষদি দয়মানেন মনসা ॥ ৮৮ ॥

শ্লোক ৮৯

নখৈর্নাকস্ত্রীণাং করকমলসংকোচশশিভি-

স্তরূণাং দিব্যানাং হসত ইব তে চংডি চরণৌ ।

ফলানি স্বঃস্থেভ্যঃ কিসলয়করাগ্রেণ দদতাং

দরিদ্রেভ্যো ভদ্রাং শ্রিয়মনিশমহ্নায় দদতৌ ॥ ৮৯ ॥

সৌন্দর্য লহরী সৌন্দর্য লহরী · ৯০–৯২

শ্লোক ৯০

দদানে দীনেভ্যঃ শ্রিয়মনিশমাশানুসদৃশী-

মমংদং সৌংদর্য-প্রকরমকরংদং বিকিরতি ।

তবাস্মিন্ মংদার-স্তবকসুভগে যাতু  চরণে

নিমজ্জন্মজ্জীবঃ করণচরণঃ ষট্ চরণতাম্ ॥ ৯০ ॥

শ্লোক ৯১

পদন্যাসক্রীডা-পরিচয়মিবারব্ধু মনসঃ

স্খলংতস্তে খেলং ভবনকলহংসা ন জহতি ।

অতস্তেষাং শিক্ষাং সুভগমণিমংজীররণিত-

চ্ছলাদাচক্ষাণং চরণকমলং চারুচরিতে ॥ ৯১ ॥

শ্লোক ৯২

গতাস্তে মংচত্বং দ্রুহিণহরিরুদ্রেশ্বরভৃ তঃ

শিবঃ স্বচ্ছচ্ছায়া-ঘটিতকপটপ্রচ্ছদপটঃ ।

ত্বদীয়ানাং ভাসাং প্রতিফলনরাগারুণতয়া

শরীরী শৃংগারো রস ইব দৃশাং দোগ্ধি কু তু কম্ ॥ ৯২ ॥

সৌন্দর্য লহরী সৌন্দর্য লহরী · ৯৩–৯৫

শ্লোক ৯৩

অরালা কেশেষু প্রকৃ তিসরলা মংদহসিতে

শিরীষাভা চিত্তে দৃষদুপলশোভা কু চতটে ।

ভৃ শং তন্বী মধ্যে পৃথুরুরসিজারোহবিষয়ে

জগত্ত্রাতুং  শংভো-র্জ য়তি করুণা কাচিদরুণা ॥ ৯৩ ॥

শ্লোক ৯৪

কলংকঃ কস্তূ রী রজনিকরবিংবং জলময়ং

কলাভিঃ কর্পূ রৈ-র্মরকতকরংডং নিবিডিতম্ ।

অতস্ত্বদ্ভোগেন প্রতিদিনমিদং রিক্তকু হরং

বিধির্ভূ য়ো ভূ য়ো নিবিডয়তি নূনং তব কৃ তে ॥ ৯৪ ॥

শ্লোক ৯৫

পুরারাতেরংতঃ-পুরমসি ততস্ত্বচ্চরণয়োঃ

সপর্যামর্যাদা তরলকরণানামসুলভা ।

তথা হ্যেতে নীতাঃ শতমখমুখাঃ সিদ্ধিমতু লাং

তব দ্বারোপাংত-স্থিতিভিরণিমাদ্যাভিরমরাঃ ॥ ৯৫ ॥

সৌন্দর্য লহরী সৌন্দর্য লহরী · ৯৬–৯৮

শ্লোক ৯৬

কলত্রং বৈধাত্রং কতিকতি ভজংতে ন কবয়ঃ

শ্রিয়ো দেব্যাঃ কো বা ন ভবতি পতিঃ কৈরপি ধনৈঃ ।

মহাদেবং হিত্বা তব সতি সতীনামচরমে

কু চাভ্যামাসংগঃ কু রবকতরোরপ্যসুলভঃ ॥ ৯৬ ॥

শ্লোক ৯৭

গিরামাহুর্দে বীং দ্রুহিণগৃ হিণীমাগমবিদো

হরেঃ পত্নীং পদ্মাং হরসহচরীমদ্রিতনয়াম্ ।

তু রীয়া কাপি ত্বং দুরধিগমনিস্সীমমহিমা

মহামায়া বিশ্বং ভ্রময়সি পরব্রহ্মমহিষি ॥ ৯৭ ॥

শ্লোক ৯৮

কদা কালে মাতঃ কথয় কলিতালক্তকরসং

পিবেয়ং বিদ্যার্থী তব চরণনির্ণেজনজলম্ ।

প্রকৃ ত্যা মূকানা-মপি চ কবিতাকারণতয়া

কদা ধত্তে বাণী-মুখকমলতাংবূলরসতাম্ ॥ ৯৮ ॥

শ্লোক ৯৯

সরস্বত্যা লক্ষ্ম্যা বিধিহরিসপত্নো বিহরতে

রতেঃ পাতিব্রত্যং শিথিলয়তি রম্যেণ বপুষা ।

চিরং জীবন্নেব ক্ষপিতপশুপাশব্যতিকরঃ

পরানংদাভিখ্যং রসয়তি রসং ত্বদ্ভজনবান্ ॥ ৯৯ ॥

শ্লোক ১০০

প্রদীপজ্বালাভিঃ দিবসকরনীরাজনবিধিঃ

সুধাসূতেশ্চংদ্রো-পলজললবৈরর্ঘ্যরচনা ।

স্বকীয়ৈরংভোভিঃ সলিলনিধিসৌহিত্যকরণং

ত্বদীয়াভির্বাগ্ভিঃ তব জননি বাচাং স্তুতিরিয়ম্ ॥ ১০০ ॥

